
KOMUNIKATË PËR SHTYP 
 
Shtetet e Bashkuara dhe bashkësia e meremetojnë shkollën e braktisur në 
Berovë 
 
Këtë vit, pranvera në Berovë ka sjellur diçka më tepër se ngrohjen e kohës. Një objekt i braktisur shkollor është 
meremetuar, dhe rreth 2000 nxënës të moshës 7-14 vjeçare, të cilët më parë kanë mësuar në disa ndërtesa 
më të vogla të shpërndara në komunë, tani do të mësojnë së bashku pa asçfarë pengesa.  
 
"Objekti i vjetër shkollor nuk është përdorur që nga viti 1998, dhe nevoja për meremetim ka qenë urgjente", 
shprehet Venko Pashaliski, Kryetar i Komunës së Berovës. "Bashkëpunimi mes ekipit të bashkësisë dhe 
Agjencisë së Shteteve të Bashkuara për zhvillim ndërkombëtar (USAID) e ka mundësuar realizimin e shpejtë 
të projektit. Në emër të qytetarëve të Berovës, dhe posaçërisht nxënësve, dëshiroj që popullit amerikan t'ia 
shpreh falënderimin e sinqertë për mirëkuptimin dhe përkrahjen e dhënë", shton ai. USAID është pjesë e 
misionit diplomatik të Shteteve të Bashkuara në Maqedoni.  
 
Në ndërkohë, shkolla e re fillore është në ndërtim e sipër. Pasi vendosjes së nxënësve në objektin e 
përhershëm, objekti i meremetuar me mjetet e Shteteve të Bashkuara do të shërbejë si Qendër e bashkësisë 
për programe të trajnimit, seminare, punëtori, kurse verore, dhe mundësisht qendër për gjuhë të huaja. Pritet 
që bashkësia në tërësi të përfitojë nga ky objekt në periudhën e ardhshme.   
 
Dymbëdhjetëvjeçari Martin, nxënës i klasës së gjashtë, shprehet: "Meqë jetoj afër, e kujtoj dukjen e vjetër të 
ndërtesës, ajo ka qenë e rrënuar, dhe e shëmtuar. Tani është me të vërtetë e bukur, dhe prania në orët e 
mësimit është kënaqësi".   
 
Projekti i Berovës është financuar pjesërisht nga Fondi për udhëheqje të mirë komunale (FUMK) i Projektit të 
USAID-it për decentralizim, i cili ka për qëllim t'i përkrahë komunat në Maqedoni në ballafaqimin me sfidat e 
procesit të decentralizimit. 
 
Ceremonia zyrtare për shënimin e meremetimit do të mbahet para objektit shkollor në Berovë, të premten më 
datë 21 prill, në ora 12.00.   
  
 
SHËNIM PËR REDAKTORËT: 
 
Që nga viti 1993, populli amerikan ka investuar më tepër se 400 milionë dollarë amerikanë në Maqedoni përmes USAID-
it. Momentalisht në zbatim e sipër janë mbi 20 projekte me buxhet vjetor prej 30 milionë dollarëve. Këto projekte kanë për 
qëllim ta ndihmojnë kalimin e Maqedonisë drejt ekonomisë së tregut, dhe demokracisë multietnike. Ato përfshijnë nisma 
për përshpejtimin e rritjes ekonomike, zhvillimin e institucioneve demokratike, dhe arsimimin e qytetarëve për ekonomi 
moderne. USAID siguron ndihmë ekonomike dhe humanitare për mbi 100 shtete. Për më tepër informata, ju lutemi 
vizitoni: http://macedonia.usaid.gov/  
  


